
                                 ТЛУМАЧАЛЬНАЯ ЗАПІСКА 
 

Дысцыпліна “Методыка работы з аматарскім тэатральным калектывам” 

займае важнае месца ў тэарэтычнай і практычнай падрыхтоўке будучага  

спецыяліста, у працэсе выхавання рэжысѐраў, арганізатараў тэатральнай 

творчасці, выкладчыкаў спецыяльных тэатральных дысцыплін спецыяльнасці 1-

18 01 01 “Народная творчасць (па напрамках), напрамку спецыяльнасці 1-18 01 

01-03 “Народная творчасць (тэатральная)”. Яе выкладанне неразрыўна звязана з 

засваеннем студэнтамі іншых спецдысцыплін, такіх як “Рэжысура”, “Акцѐрскае 

майстэрства”, “Сцэнічная мова”, “Сцэнічны рух”, “Мастацкае афармленне 

спектакля” і г.д. 

Аснову для выкладання дадзенай дысцыпліны складаюць лепшыя 

здабыткі нацыянальнай (Е.А.Міровіч, К.М.Саннікаў, В.П.Рэдліх, В.М.Раеўскі, 

Б.У.Луцэнка і інш.) і замежнай рэжысѐрскіх школ, асабліва спадчына 

К.С.Станіслаўскага, У.І.Неміровіча-Данчанкі, Я.Б.Вахтангава, М.А.Чэхава, 

У.Э.Меерхольда і інш. 

Галоўнай мэтай навучання з’яўляецца падрыхтоўка кваліфікаваных 

рэжысѐраў-выхавацелей, якія добра ведаюць спецыфіку працы аматарскага 

тэатра, здольны кіраваць ім на ўсіх стадыях яго развіцця – ад невялікага 

тэатральнага калектыву да высокага ў творчых і арганізацыйных адносінах 

народнага тэатра. Менавіта такі рэжысѐр-выхавацель аказвае дзейсны ўплыў на 

фарміраванне духоўнага вобліку кожнага ўдзельніка калектыву, у стане кіраваць 

вучэбнай работай студыі, тэхнічных цэхаў і інш. 

Выпускнік універсітэта культуры павінен валодаць не толькі 

прафесійнымі навыкамі рэжысѐрскай працы, але і методыкай работы з акцѐрам-

аматарам, методыкай выхаваўчага працэсу ў калектыве, умець весці вучэбна-

выхаваўчую работу, арганізаваць паўсядзѐннае жыццѐ калектыву.  

У рамках праграмы курса прадугледжана вырашэнне пэўных задач: 

- тэарэтычнае і практычнае засваенне законаў арганізацыі дзейнасці 

тэатральнага калектыва, авалоданне методыкай прымянення гэтых законаў у 

пастановачнай рэжысѐрскай рабоце; 

- знаѐмства з прафесійнай акцѐрскай этыкай і дысцыплінай (паводле 

К.С.Станіслаўскага) і выкарыстанне на практыцы; 

- авалоданне асновамі стварэння сцэнічнага вобраза ў розных па жанры і 

стылі работах; 

- выхаванне пачуцця ансамблевасці, калектыўнай творчасці ў тэатральным 

мастацтве; 

- набыццѐ вопыту сумеснай працы з мастаком, кампазітарам, харэографам 

і іншымі ўдзельнікамі творча-вытворчага працэса пры стварэнні спектакля. 

У выніку вывучэння дадзенага курса студэнт павінен ведаць: 

- практыку сучаснай сцэнічнай дзейнасці; 

- прынцыпы паэтапнасці і паслядоўнасці стварэння спектакля; 

- спецыфіку выхаваўчага працэсу ў тэатральным калектыве. 

Студэнт павінен умець: 

- выкарыстовываць тэарэтычныя веды і практычныя навыкі ў галіне 

тэатральнага мастацтва дзеля выкладчыцкай дзейнасці; 

- арганізоўваць работу з мастаком-сцэнографам, кампазітарам, 

дырыжорам, мастаком-харэографам у працэсе стварэння спектакля; 

- максімальна раскрыць творчыя магчымасці сцэнографа, кампазітара, 

балетмайстара ў працэсе работы над спектаклем; 

- выкарыстоўваць прафесійныя рэжысѐрскія навыкі дзеля стварэння 

высокамастацкага сцэнічнага твора. 

Дадзены курс вывучаецца на працягу чацвѐртага года навучання на 

лекцыйных і практычных занятках. І таму важна, каб яго вывучэнне супадала з 

вытворчай практыкай студэнтаў у аматарскіх тэатральных калектывах, дзе 

атрыманыя на вучэбных занятках веды маглі б быць апрабаваны. 

Матэрыял курса групуецца па трох раздзелах. У першым раздзеле 

“Станаўленне і развіццѐ аматарскага тэатра, яго спецыфіка” асвячаюцца 

асноўныя гістарычныя этапы і раскрываюцца тэарэтычныя асновы ўзнікнення і 

існавання самадзейнай тэатральнай творчасці; выяўляюцца патрабаванні, што 

прад’яўляюцца да аматарскага тэатра і забяспечваюць яго жыццядзейнасць як 

сферы фарміравання творчай асобы; вызначаюцца мэты і задачы, што стаяць 

перад рэжысѐрам аматарскага тэатра. У гэтым жа раздзеле выяўляюцца 

спецыфіка аматарскага тэатра і звязаныя з ѐю метадычныя асаблівасці работы 

рэжысѐра. 

Другі раздзел “Вучэбна-выхаваўчая работа ў аматарскім тэатры” 

прысвечаны аналізу практычнай дзейнасці рэжысѐра ў тэатральным калектыве, 

аналізу працы па фарміраванні асобы ўдзельнікаў на аснове іх вучэбнай і 

сцэнічнай дзейнасці, што разглядаецца як сродак выхавання чалавека. 

Трэці раздзел “Аматарскі тэатр і яго роля ў сацыяльна-культурным жыцці 

грамадства” ахоплівае пытанні ўзаемасувязі тэатральнага калектыву з мастацка-

пазнавальнымі формамі работы клубаў, Дамоў, Палацаў культуры і інш. У ім 

разглядаюцца і праблемы прапаганды тэатральнага мастацтва як сродку 

актыўнага выхаваўчага ўздзеяння аматарскага тэатра на глядацкую аўдыторыю. 

Вывучэнне дысцыпліны “Методыка работы з аматарскім тэатрам” 

разлічана на 44 аўдыторныя гадзіны, у тым ліку 16 лекцыйных і 28 практычных 

гадзін. Форма кантроля – экзамен. 

ПРЫКЛАДНЫ ТЭМАТЫЧНЫ ПЛАН 

 

Назвы раздзелаў і тэм 

 

Колькасць 

аўдыторных 

гадзін  

 

У тым ліку 

лекцыі практычныя 

заняткі  

1 2 3 4 

Раздзел І. Станаўленне і развіццё 

аматарскага тэатра, яго спецыфіка 
   

Тэма 1. Уступ. Прадмет і задачы 

курса “Методыка работы з 

аматарскім тэатральным 

калектывам” 

2 2 - 

Тэма 2. Спецыфіка аматарскага 

тэатра. Пазнавальная, 

светапоглядная, маральна-

эстэтычная, мастацка-творчая 

функцыі сцэнічнага мастацтва. Мэты 

і задачы тэатральнага руху на 

сучасным этапе развіцця грамадства 

4 2 2 

Тэма 3. Гістарычныя аспекты 

развіцця аматарскага тэатра 
10 4 6 

Тэма 4. Рэжысѐр аматарскага тэатра 4 2 2 

Тэма 5. Стварэнне аматарскага 

тэатральнага калектыву як працэс. 

Прынцыпы этыкі К.С.Станіслаўскага 

– падмурак для фарміравання 

калектыву 

4 2 2 

Тэма 6. Рэпертуар – люстэрка 

творчага калектыву. Мастацкія і 

метадычныя прынцыпы 

фарміравання рэпертуару. 

Рэпертуарная палітыка аматарскага 

тэатра як сродак выхавання асобных 

якасцей удзельнікаў 

2 - 2 

Раздзел ІІ. Вучэбна-выхаваўчая 

работа ў аматарскім тэатры 
   

Тэма 7. Комплекснасць выхавання ў 

аматарскім тэатры 

 

2 - 2 

Тэма 8. Выхаваўчыя сродкі 

тэатральнага калектыву 

 

2 - 2 

Тэма 9. Планаванне работы 

тэатральнага калектыву 
2 2 - 

Тэма 10. Формы павышэння 

кваліфікацыі рэжысѐраў аматарскіх 

тэатраў 

2 - 2 

Раздзел ІІІ. Аматарскі тэатр і яго 

роля ў сацыяльна-культурным 

жыцці грамадства 

   

Тэма 11. Удзел аматарскага тэатра ў 

мастацка-пазнавальнай рабоце 

розных устаноў (навучальных, 

культуры і інш.) 

2 - 2 

Тэма 12. Аматарскі тэатр як 

метадычны цэнтр культуры горада, 

раѐна 

2 - 2 

Тэма 13. Тэатр і глядач: праблемы 

ўзаемасувязі 
6 2 4 

Усяго 

 

44 16 28 

